
Vendim i Këshillit të Mediave të Shkruara të Kosovës ndaj 

ankesës së Vlora Krasniqit kundër Kosova.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 17 qershor 2021, shqyrtoi ankesën e dërguar nga 

Vlora Krasniqi kundër Kosova.info lidhur me publikimin e 

artikullit me titull: “Prishtinë: Sulmohet fizikisht zyrtari 

i gjykatës në vendin e tij të punës”, dhe mori këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 

 



 

 

                    A R S Y E T I M I 

 

 

Ankesa ka të bëjë me shkrimin e publikuar në portal të lajmeve 

me titull “Prishtinë: Sulmohet fizikisht zyrtari i gjykatës 

në vendin e tij të punës’’”, dhe pretendimin se shkrimi bënë 

shkelje të kapitullit II (Raportimi i së vërtetës) dhe 

kapitullit IV (E drejta për t’u përgjigjur) të Kodit të 

Mediave të Shkruara.  

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

 

Media e ka publikuar një shkrim i cili përshkruan një raport 

policor, por që nuk e përshkruan saktë atë në titullin e saj. 

Policia ka raportuar për sulm ndaj zyrtarit të gjykatës, 

ndërsa media raporton në titull se kemi të bëjmë me një sulm 

fizik ndaj atij zyrtari. Është një dallim i madh në mes të 

sulmit dhe sulmit fizik, andaj media në këtë rast nuk e ka 

raportuar të vërtetën.  

 

Po ashtu ankesa pretendon me të drejtë që media nuk ka pyetur 

edhe palën tjetër, apo nuk i ka dhënë mundësi gjykatës që të 

jap versionin e saj në këtë çështje, që lajmi të jetë i plotë. 

  

Në lidhje me shkrimin në fjalë, ankuesja ka dorëzuar edhe një 

link në të cilin shihet reagimi i Gjykatës Themelore në 

Prishtinë, pas raportimit të gabuar të mediave.  

 

Andaj KMShK, konsideron se ankesa është e bazuar, pasi ka 

shkel Kapitullin II(Raportimi i së vërtetës)dhe kapitullin IV 

(E drejta për t’u përgjigjur) të Kodit të Mediave. 

 

  

KMShK vendosi si në dispozitiv të këtij vendimi.    

 

 

 

 

 

Këshilli i Mediave të Shkruara të Kosovës 


